
Nd. 504. Frumvarp til laga [265. mál]
um breyting á lögum nr. 68 10. október 1967 um Iðnlánasjóð, sbr. lög nr. 195. apríl 1968,
lög nr. 42 16. apríl 1971, lög nr. 5025. apríl 1973, lög nr. 6821. maí 1974, lög nr. 44 16. maí
1977, lög nr. 5931. maí 1979 og lög nr. 44 11. maí 1982, um breyting á þeim lögum.

(Lagt fyrir Alþingi á 106. löggjafarþingi 1983-84.)

1. gr.
1. gr. laganna breytist og hljóði þannig:
Tilgangur Iðnlánasjóðs er að efla framleiðslu og framleiðni í iðnaði með því að veita

stofnlán og styðja við almennt umbótastarf Í iðnaði.

2. gr.
5. gr. laganna breytist þannig:

1. Í stað ,,0,05%" í 1. tl. 5. gr. komi: 0,25%.
2. Í stað orðanna "samkvæmt III. kafla laga nr. 69 28. apríl 1962, um tekjustofna

sveitarfélaga, í fyrsta sinn árið 1963" í 1. tl. 5. gr. komi orðin: samkvæmt V. kafla laga
nr. 7326. nóv. 1980, um tekjustofna sveitarfélaga, og skal hækkun gjaldsins úr 0,05% Í
0,25% koma til framkvæmda á árinu 1985 á gjaldstofn ársins 1984.

3. gr.
Á eftir 6. gr. laganna koma 4 nýjar greinar, sem verða 7 .. 8., 9. og 10. gr., og breytist

röð annarra greina samkvæmt því.
a) (7. gr.)
Stofna skal í Iðnlánasjóði vöruþróunar- og markaðsdeild, er hafi eftirfarandi tilgang:

- að stuðla að vöruþróun og aukinni samkeppnishæfni iðnaðarins,
- að örva nýsköpun,
- að auka úttlutning iðnaðarvara.

b) (8. gr.)
Hlutverk sitt skal vöruþróunar- og markaðsdeild rækja m. a. með eftirfarandi

aðgerðum:
1. Lánum til vöruþróunar, hönnunar og annarrar nýsköpunar.
2. Lánum til úttlutnings- og markaðsstarfsemi.
3. Framlagi til Úttlutningsmiðstöðvar iðnaðarins, skv. 4. tl. 9. gr. laga þessara.

4. Framlögum til nýrra útflutningsverkefna, þróunarverkefna og til rannsókna í iðnaði.
Árleg framlög og/eða styrkir mega aldrei leiða til skerðingar á höfuðstól deildarinnar.

5. Kaupum og sölu á hlutabréfum í starfandi fyrirtækjum og þátttöku í stofnun nýrra
fyrirtækja.
Lán skv. l. tl. og 2. tl. er heimilt að hafa afborgunarlaus í allt að 3 ár, og jafnframt er

heimilt að afskrifa lánin heppni st verkefnið ekki. Stjórn sjóðsins setur nánari reglur um
starfsemi vöruþróunar- og markaðsdeildar.

e) (9. gr.)
Ráðstöfunarfé vöruþróunar- og markaðsdeildar er:

1. Eigið fé Iðnrekstrarsjóðs við gildistöku laga þessara.
2. 0/7 hlutar af því gjaldi, sem innheimt er af iðnaðinum í landinu, sbr. 1. tl. 5. gr. laganna.
3. Framlag ríkissjóðs, er skal að lágmarki vera jafnhátt gjaldi skv. 2. tl. þessarar greinar.
4. 2/7 hlutar af því gjaldi, sem innheimt er af iðnaðinum í landinu, sbr. 1. tl. 5. gr. laganna,

og skal þeim hlut ráðstafað óskiptum til Útflutningsmiðstöðvar iðnaðarins.
5. Afborganir, verðbætur og vextir af lánum vöruþróunar- og markaðsdeildar.
6. Aðrar tekjur.

d) (10. gr.)
Stjórn sjóðsins er heimilt að veita ábyrgðir á lánum hjá viðskiptabönkum og

sparisjóðum eftir nánari reglum, er stjórn sjóðsins setur. Ábyrgðir, sem kynnu að falla á
Iðnlánasjóð, skulu dregnar frá ráðstöfunarfé vöruþróunar- og markaðsdeildar.

4. gr.
Við 10. gr. laganna bætist nýr liður, 6. tl., er hljóði þannig: Til kaupa á tölvubúnaði og

tölvukerfum.
5. gr.

3. málsliður 12. gr. laganna breytist og hljóði þannig: Gegn rfkisábyrgð eða ábyrgð
þriðja aðila, er sjóðsstjórn telur fullnægjandi. .

6. gr.
Lög þessi skal fella að lögum nr. 68 frá 10. október 1967 um Iðnlánasjóð ásamt

breytingum á þeim lögum, nr. 191968, nr. 42 1971, nr. 50 1973, nr. 681974, nr. 441977, nr.
59 1979, nr. 44 1982, og skulu lögin þannig gefin út í heild. Jafnframt falla úr gildi lög nr. 54
6. júní 1980 um Iðnrekstrarsjóð.

Ákvæði 1. tl. 5. gr., 3. tl. 8. gr., 2. tl., 3. tl. og 4. tl. 9. gr. skulu tekin til endurskoðunar
fyrir árslok 1988.

7. gr.
Lög þessi öðlast gildi hinn 1. júlí 1984. Frá og með þeim degi yfirtekur Iðnlánasjóður

allar eignir og ábyrgist allar skuldir og ábyrgðir Iðnrekstrarsjóðs. og til hans skulu renna
stofnframlög ríkisins vegna Iðnrekstrarsjóðs á árinu 1984.

Athugasemdir við lagafrumvarp þetta.
Frumvarp þetta felur í sér, að Iðnrekstrarsjóður er lagður niður, en í stað hans er

stofnuð vöruþróunar- og markaðsdeild í Iðnlánasjóði, og mun hún taka við starfsemi
Iðnrekstrarsjóðs. Einnig eru gerðar minniháttar breytingar á þremur greinum í lögum um
Iðnlánasjóð að því er varðar heimild til að veita ábyrgðir, lán til tölvukaupa og um ábyrgðir
á lánum sjóðsins. Frumvarp þetta er samið í Iðnaðarráðuneytinu í samráði við fulltrúa frá
Félagi ísl. iðnrekenda. Landssambandi iðnaðarmanna og Iðnaðarbanka Íslands hf.

Með breytingu þeirri, sem frumvarpið felur í sér, er stefnt að því að efla vöruþróunar-
og útflutningsstarfsemi íslenzkra iðnfyrirtækja. Jafnframt er sjóðakerfi iðnaðarins einfaldað
og þannig gert aðgengilegra fyrir þá, sem þangað vilja leita.

Áætlanir um fjárfestingu tengjast iðulega fyrirætlunum um nýjar framleiðsluvörur og
markaðssetningu. Það er því eðlilegt, að ákvarðanir um lán og styrki til einstakra fyrirtækja
vegna þessara þátta séu teknar á einum stað en dreifist ekki á fleiri aðila. Einn öflugur
sjóður er auk þess hæfari til að takast á við stór og viðamikil verkefni.

Með þessu frumvarpi er lagt til, að lán og styrkir til vöruþróunar og markaðsstarfsemi
verði að hluta fjármagnaðir með hækkun iðnlánasjóðsgjalds úr 0,(15'10af aðstöðugjaldsstofni
í 0,25%. Einnig er gert ráð fyrir að starfsemi Útflutningsmiðstöðvar iðnaðarins verði að
nokkru leyti fjármögnuð með þessari hækkun gjaldsins. Lög um Iðnlánasjóð eru að stofni til
frá árinu 1935, en núgildandi lög eru frá árinu 1967. Síðan hafa nokkrum sinnum verið
gerðar breytingar á þeim lögum. Árið 1973 var sú breyting m. a. gerð, að iðnlánasjóðsgjald
var hækkað úr 0,4% í 0,5% af aðstöðugjaldsstofni. Iðnlánasjóðsgjald var upphaflega lagt á
til að efla starfsemi Iðnlánasjóðs. og var gjaldið 0,5'10 af aðstöðugjaldsstofni. Árið 1983 var
gjaldið lækkað í 0,05% enda höfðu lán Iðnlánasjóðs þá verið að fullu verðtryggð og vextir
voru ákveðnir þannig, að þeir gætu skilað hæfilegri ávöxtun eigin fjár sjóðsins. Nú ber hins
vegar brýna nauðsyn til að efla þá starfsemi, er lýtur að vöruþróun og markaðsstarfsemi,
bæði með því að auka tekjur sjóðsins af hinu sérstaka gjaldi og með framlagi ríkissjóðs. Hér
er því lagt til að gjaldið hækki í 0,25%, sem þó er aðeins helmingur þess, sem það var fyrir
1983. Þar á móti kemur framlag úr ríkissjóði, jafnhátt þeim hluta gjaldsins (-Y7 hlutum), sem
verja skal til vöruþróunar og markaðsstarfsemi hjá Iðnlánasjóði. Hér er því um að ræða
sameiginlegt átak iðnaðarins og hins opinbera til þess að auka verulega fjármagn til þessarar
starfsemi.

Rétt þykir að hafa hækkun iðnlánasjóðsgjalds og framlag ríkissjóðs tímabundið, og er
því lagt til að upphæð og skipting gjaldsins verði tekin til endurskoðunar fyrir árslok 1988.
Fyrr er vart unnt að meta árangur af þeirri starfsemi, sem hér er fjallað um. Vöruþróun og
markaðsleit skilar yfirleitt ekki árangri fyrr en að nokkrum árum liðnum og því er lagt til að
þessi skipun gildi í a. m. k. 4 ár.

Iðnaðarbanki Íslands hf. mun sjá um daglegan rekstur sjóðsins eins og verið hefur, en
gert er ráð fyrir að samningur þar að lútandi verði endurskoðaður.

Iðnrekstrarsjóður var stofnaður árið 1973 og starfar nú samkvæmt lögum nr. 54/1980. Í
upphafi styrkti sjóðurinn nær eingöngu útflutningseflandi aðgerðir. En með lagabreytingu
árið 1980 var hlutverk sjóðsins aukið verulega og samhliða því var auknu fjármagni veitt til
hans. Á undanförnum árum hafa styrkveitingar Iðnrekstrarsjóðs í stórum dráttum skipzt á
þrjá aðalþætti. þ. e.
- útflutningsaðgerðir ,
- vöruþróun og nýiðnað ,
- iðngreinaverkefni og framleiðniaðgerðir .

Lagt er til að vöruþróunar- og markaðsdeild taki við starfsemi Iðnrekstrarsjóðs frá 1.
júlí 1984 og taki þá við eignum og skuldum sjóðsins.

Í uppgjöri fyrir Iðnrekstrarsjóð, hinn 1. janúar 1984, kemur fram, að eignir sjóðsins eru
um 43 Mkr. Samþykkt óútborguð lán voru 8,4 Mkr. og samþykktir óútborgaðir styrkir voru
1,7 Mkr. Sjóðurinn hefur engin áhvílandi lán. Ekki hefur verið lagt mat á þann hluta af
eignum sjóðsins, sem er útistandandi lán. Reikna má með að eitthvað af vöruþróunarlánum
verði afskrifað, þannig að raunveruleg eign sé nokkru lægri en reikningar sýna. Auk þess
nema ábyrgðir sjóðsins um 10,6 Mkr., en óvíst er hvort og þá hve mikið af ábyrgðum
sjóðurinn þarf að leysa til sín.

Gert er ráð fyrir því, að tekj ur vöruþróunar- og markaðsdeildar verði tvíþættar:
1. "V7 hlutar af gjaldi, sem lagt verði á iðnaðinn í landinu, á sama gjaldstofn og aðstöðugjald

er nú lagt á. Ef gjald þetta væri innheimt á árinu 1984 er áætlað að það gæfi sjóðnum um
23 Mkr. í tekjur.

2. Jafnhátt framlag ríkissjóðs. Ef þessi viðmiðun væri notuð fyrir árið 1984 hefði sjóðurinn
átt að fá 23 Mkr. í framlag frá ríkissjóði.
Þá er lagt til, að 2/7 hlutar af því 0,25'10 gjaldi, sem innheimt verður af iðnaðinum. skv. 1.

tl. 5. gr ., renni óskiptir til Útflutningsmiðstöðvar iðnaðarins. Ef þessi viðmiðun væri notuð
fyrir árið 1984 yrði framlag sjóðsins 11,5 Mkr. til Útflutningsmiðstöðvar iðnaðarins árið
1984.

Athugasemdir við einstakar greinar frumvarpsins.
Um 1. gr.

Hér er lagt til, að 1. gr. laga um Iðnlánasjóð verði breytt í samræmi við breytt hlutverk
sjóðsins. Í þessari grein kemur fram, að hlutverk sjóðsins er tvíþætt: Að veita stofnlán til
fjárfestingar í vélum, tækjum og verksmiðjuhúsum eins og kveðið er á um í 10. gr.
núgildandi laga, svo og styrkja almennt umbótastarf í iðnaði eins og kveðið er á um í 3. gr.
b.- lið (nýrri 8. gr.) í frumvarpi þessu.

Um 2. gr.
Hér er lagt til, að gjald skv. 1. tl. 5. gr. laganna verði hækkað úr 0,05'10 í 0,25% af

aðstöðugjaldsstofni og að '\1] hlutar gjaldsins renni til vöruþróunar- og markaðsdeildar
sjóðsins, 2/7 til Útflutningsmiðstöðvar iðnaðarins og 1/7 til almennrar lánastarfsemi sjóðsins.

Um 3. gr.
Um a) lið, ný 7. gr.
Í a) lið er lagt til að stofnuð verði í Iðnlánasjóði vöruþróunar- og markaðsdeild, er taki

við starfsemi Iðnrekstrarsjóðs.

Um b) lið, ný 8. gr.
í b) lið er greint frá hlutverki vöruþróunar- og markaðsdeildar. Lagt er til, að heimilt

verði að veita lán til vöruþróunar, hönnunar, nýsköpunar í iðnaði svo og til útflutnings- og
markaðsverkefna.

Framlög er heimilt að veita í erlenda markaðsöflun. þróunarverkefni, sem koma að
gagni fyrir heilar greinar, eða verkefni er fyrirtæki, samtök og stofnanir vinna að í
sameiningu. Einnig er heimilt að veita framlög til rannsókna í iðnaði.

Þá er lagt til, að vöruþróunar- og markaðsdeild veiti árlegt framlag til Útflutningsmið-
stöðvar iðnaðarins, er jafngildi 2/7 hlutum af 0,25% gjaldi því, sem innheimt verður af
iðnaðinum í landinu.

Heimild til að veita styrki er við það miðuð, að höfuðstóll deildarinnar skerðist ekki.
Sýnist eðlilegra að hafa þessa viðmiðun frekar en að takmarka styrki við ll, af árlegu
ráðstöfunarfé svo sem kveðið er á um í lögum um Iðnrekstrarsjóð. Ráðstöfunarfé getur
verið mjög breytilegt frá ári til árs, og er því eðlilegra að miða við eigið fé deildarinnar í
sambandi við veitingu styrkja. Að öðru jöfnu myndi eigið fé deildarinnar halda raungildi
sínu, og í flestum tilvikum má búast við aukningu á eigin fé deildarinnar milli ára.

Þá er lagt til, að heimilt verði að hafa lán deildarinnar afborgunarlaus í allt að 3 ár, enda
tekur oft langan tíma frá þVÍ að t. d. vöruþróunarverkefni hefst þangað til sýnt er hvaða
árangri það skilar. Heimilt er að afskrifa lán heppnist ekki það verkefni, sem þau eru tengd.

Lagt er til, að sjóðnum verði heimilað að kaupa hlutabréf í starfandi fyrirtækjum og
taka þátt í stofnun nýrra fyrirtækja þegar stjórn sjóðsins telur slíkt samræmast markmiði
sjóðsins.

Stjórn Iðnlánasjóðs mun gefa út nánari reglur um starfsemi vöruþróunar- og markaðs-
deildar.

Um e) lið, ný 9. gr.
Í e) lið er greint frá því, hvert ráðstöfunarfé deildarinnar verður. Deildin mun taka yfir

eigið fé Iðnrekstrarsjóðs eins og það verður við gildistöku þessara laga.
Gert er ráð fyrir, að 0,05% gjald á iðnaðinn, skv. 5. gr. I. tl., verði hækkað í 0,25%.
Í núgildandi lögum Iðnlánasjóðs er innheimt 0,05'10 samsvarandi gjald af iðnaðinum í

landinu, sem rennur til almennrar lánastarfsemi sjóðsins. Er við það miðað, að 1/7 hluti
heildargjaldsins renni til almennrar starfsemi Iðnlánasjóðs. og er það um O,36'X, af
aðstöðugjaldsstofni, eða nokkru lægra hlutfall en nú rennur til almennrar starfsemi sjóðsins.

Við það er miðað að 0,25% gjaldið verði lagt á iðnaðinn á árinu 1985, á gjaldstofn
ársins 1984. Árið 1983 nam 0,05% iðnlánasjóðsgjaldið 4,66 Mkr. Ef gert er ráð fyrir 75%
meðalhækkun útgjalda hjá fyrirtækjum milli áranna 1982 og 1983 gæfi 0,25°!c, gjald 40,25
Mkr. í tekjur fyrir Iðnlánasjóð, sem skiptist þannig:
a. 1f7 hluti eða 5,75 Mkr. til stofnlána.
b. 2/7 hlutar eða 1L5 Mkr. til Útflutningsmiðstöðvar iðnaðarins.
c. 0/7 hlutar eða 23,0 Mkr. til áhættulán a og vöruþróunar- og markaðsdeildar.

Lagt er til, að framlag ríkissjóðs til deildarinnar vegna áhættulána verði jafnhátt þeim 0/7

hlutum af gjaldinu, sem lagt er á iðnaðinn vegna áhættulána. Er sú viðmiðun höfð í huga, að
framlag ríkissjóðs vegna áhættulána sé jafnhátt því, sem iðnaðurinn í landinu leggur fram til
áhættulánastarfsemi vöruþróunar- og markaðsdeildar.

Lagt er til, að ákvæðið um framlag ríkissjóðs taki gildi á árinu 1985, samkvæmt
fjárlögum fyrir árið 1985. Framlag ríkisins skal veita árlega á fjárlögum til og með árinu 1988
en verði þá endurskoðað.

Um d) lið, ný 10. gr.
Samkvæmt d) lið er lagt til, að heimilt verði að veita ábyrgðir á lánum hjá

viðskiptabönkum og sparisjóðum, eftir nánari reglum, er stjórn sjóðsins setur. Ábyrgðir
þessar er heimilt að veita þegar fyrirtæki hefur ekki fullnægjandi veð að mati viðskiptabanka
og ætlunin er að nota lánið til að koma af stað nýrri framleiðslu.

Um 4. gr.
Hér er lagt til, að skýrar verði kveðið á um heimild til að veita lán til kaupa á

tölvubúnaði og tölvukerfum, en í núgildandi lögum eru ekki ákvæði þess efnis. Tölvur ryðja
sér nú mjög til rúms í iðnaði. Tölvurnar sjálfar eru þó ekki nema hluti af fjárfestingunni og
hafa stöðugt lækkað í verði, en tölvukerfin eru hins vegar oft dýrasti hlutinn af þessum
útbúnaði.

Um 5. gr.
Í núgildandi lögum um Iðnlánasjóð stendur í 12. gr. varðandi tryggingar: ,,3. tl. Gegn

ríkisábyrgð." Hér er lagt til að aftan við þennan lið bætist: eða ábyrgð þriðja aðila er
sjóðsstjórn telur fullnægjandi. Þessi þriðji aðili gæti t. d. verið tryggingafélag eða annað
fyrirtæki en það, sem sækir um lánið.

Um 6. gr.
Hin síðari ár hafa nokkrar breytingar verið gerðar á lögum um Iðnlánasjóð. í þessari

grein er kveðið á um að fella skuli allar breytingar að lögunum og gefa lögin út í heild. Þá er
ákvæði um, að fyrir árslok 1988 skuli taka til endurskoðunar ákvæði laganna, er lúta að
gjaldtöku af iðnaðinum til Iðnlánasjóðs og skiptingu þess gjalds.

Um 7. gr.
Gert er ráð fyrir, að lög þessi öðlist gildi l. júlí 1984 og frá þeim tíma falli lög um

Iðnrekstrarsjóð úr gildi. Iðnlánasjóður mun frá þeim tíma yfirtaka eignir Iðnrekstrarsjóðs
og ábyrgjast allar skuldbindingar hans.

